
Carté nabéqué'é San Pablo
paré ra méné Filipenses

Nanti Pablo lachigui'bé; béqué'éi' carté luraméné
shté Filipos
1 Pablo nu Timoteo, na na'a siervé shté Cristo
Jesus. Quéqué'é na'a carté ré' nu quégshe'ldé na'a
saludé lu té naquereldé gué'dchi Filipos, lu ra
nabézuné Dios almé shté rai'. Quéqué'é na'a carté
ré' lu té nand cabésé shté shméné Dios nu lu té
nand runé compaiii 1€'é€ rai'. 2 Gulé bé'né recibir
favuré shté Dios nu gulé cuedchildu'u té por Dios
Shtada'a, nu por Jesucristo Shlama'a.

Guna'bé Pablo lu Dios por ra méné narialdi ldu'i
diza'qué
3 Cadé vésé narna'ba lu Dios el qué quéhuna
adorar, rdé'a graci lu mé por 1é'é té. Rquité ldua'a
iuré réagnd ldua'a na té shméné meé. 4 Siempré
ruadi'dzénua Dios con légré la'ni ldua'a; rna'ba
lu mé por bien shté té. > Rnia'a dushquilli
Dios purqué junté quégdé'na'a dchi'ni shté me.
Quéhuné té compaiii na té pare ruadi'dza diza'qué
lu méné dizdé priméré dzé nabini té diza'qué
hashté iurne'. 6 Iurne' nahia seguré de qué Dios,
el qué naguzublu obré shté mé la'nildu'u té, guné
mé cumplirin. Tsagla'gué runé meé obré za'qué
la'ni ldu'u té hashté iuré Jesucristo guéabri stubi.
7Naza'que rialdi ldua'a zni de 1é'é t€ purqué nalé
rac shtua'a 18'é té nu junté bédé'na'a dchi'ni shté
Dios. Bé'né té compaiii na iuré nanua lachigui'bé

nu iuré pigdi'_dza shti'dzé mé nu iuré bélua'ahia
lu ra méné diza'qué na verda. Junté bédé'na'a

recibir bendicidon nabéne'e mé. 8 Dios nané de
qué ruadi'dza verdd; nalé rac shtua'a 1é'é té igual

cumeé Cirsto Jesus rac shtu'umé 1é'é té. Rac shtua'a
guénahialu té stubi vésé mas. YNurna'balu mé gac

shtu'uté sa'té mas cadé dz€é, Nurna'ba lu me tsasé
té volunta shté mé nu gapé té mizmé ligabé con

lé'é mé. 10Znigacbé'até guadé nand masnaza'qué
guneé té nu gapé té tubi vidé limpi sin duldé nu
adé chu bé napédi'i paré guéni'ill guéc té iurne',
nilé iuré guéabri Dadé Jesus de gube'e. 11Zni guné
Jesucristo compaiii 1€'€ té, té paré guéquéreldé té
tubldi delanté lu mé. Iuré guéna méné mudé
naquéreldé té, guné rall alabar Dios; guéni'i rall
lléru'b€ na pudéré shté mé.

Guéquérelda sulé por Jesucristo

12Béchi, rac shtua'a de qué gac bé'a té gré ra cusé
nagudédé con na, tubi bien nahin purqué masru'u
béré'tsé diza'qué shté Dios. 13 Béré'tsé shti'dzé
meé entré gré ra suldadé hashté lu los de mas mé
gubierné. Rac bé'arall de qué nanua prési purqué
nahia shméné Jesus. 14 M4as de ni, zihani ra shméné
Jesus iuré gund rall resultadé de qué nanua prési,
rialdi ldu'u rall shti'dzé mé mas, nu quéadi'dzénu
rall sa' rall shti'dzé Dios. Adé rdzébédi'i rall.

15 Verdd na bélda méné ruadi'dzé rall diza'qué
shté Jesucristo purqué napé rall galémbidi
shchi'nia, tanté méné na rai' shméné Jesus purqué

biadi'dzénua 1€'é rai'. Rzebildu'u rall na. Sébélda
méné ruadi'dzé rall shti'dzé mé purqué na rall de

acuerdé con lo qué naquéhuna. 1617 Ra méné ni
rac shtu'urall na. Nané rall nanua prési paré guna



Filipenses 1:18 iii Filipenses 1:26

defender diza'qué delanté méné. Peré ra nanapé
mbidi quéhuné rall predicar sulé purqué réuu'
ldu'u rall hunuré shté sa' rall. Adé ruadi'dzédi'i
rall tubldi. Rac shtu'u rall sac zihia mas ndé'é
lachigui'bé. 18 ;Pé rni'ihia de ndé'é? Paré na, si
talé ruadi'dzé rall diza'qué con bien llgabé u sitalé
ruadi'dzé rall diza'qué por mbidi, rquité ldua'a.
Nalé rquitéldua'aiurérachbé'ahiaruadi'dzé méné
shti'dzé Cristo.

19 Peré masru'u rquité lIdua'a purqué con ayudé
shté Espiritu Santo nabéshe'ldé Jesucristo, nu con
oraciuni shté té gapa liberta; guérua'a lachigui'bé.
20Naléracshtua'anu québeza de qué nunqué guna
tubi cusé mal, no sea guétu lua lu mé. Guédubi
tiempé rac shtua'a gapa valuré té guadi'dza sin
qué guédzébédia'a. Iurni si talé guébania u si talé
gatia, guéna méné pudéré shté Cristo la'ni vidé
shténa nu guné méné honrar 1€'é¢ mé. 21 Cagnia'a
ndé'é purqué si talé guébania, sulé rac shtua'a
guna honrar Cristo, nu iuré gatia, mejuré paré na
purqué guéquéreldnialé'é mé. 22Si talé guéne'e mé
mas vidé paré na, tsagla'gué guélud'ahia diza'qué
lura méné. Peré iurne' adé rac bé'adia'a guadé na
guéna'zia; zuhia entré chupé nezé; guébania u ga-
tia. 23 Nagané paré na pé guéna'zia; por tubi ladé
rac shtua'a gatia paré guéquérelda con Cristo; ni
mads mejuré paré na. 24 Peré stubiladé mas rquini
tsagla'gué guébania paré bien shté té. 25 Napa
seguré de qué na volunta shté mé guéquérelda lu
gué'dchiliu stu'pé tiempé paré guna compaii 1é'é
té, té tsaldi ldu'u té shti'dzé Dios mdas nu paré
guéquité ldu'u té. 26 Juré guéabri guéna té lua
stubi, guédé'é té graci lu Jesucristo por tanté légré

nanapé té por ensefiansé naze'dé guénia'a lu té.

27 Rqui'ni guébani té ziqué méné shté Cristo,
de acuerdé con diza'qué shté mé. Gulé bé'né
cumplirin si talé guéna té lua stubi u adé guénadi'i
té lua. Rac shtua'a guédchini nutici de qué
tsagla'gué té firmé shnezé Dios, nu de qué unidé
na té con tubsé llgabé la'mi ldu'u té mientras
ruadi'dzé té diza'qué lu ra méné. 28 Si talé adé
rdzébédi'i té lu ra naruné cuntré 1é'é té, gac bé'a
rall de qué tsa rall lu cashtigu shté Dios, nu mizmé
tiempé gac bé'a rall de qué nasalvar té. Dios na
el qué naguné ra cusé ré'. 29 Adé rdzébédi'i té
purqué bé'né me tubi favuré nand gualdi ldu'u té
shti'dzé mé; nasalvar té. Nu stubi favuré bé'né
meé nand sac zi té por 1é'é¢ mé. 30 Quéhuné méné
cuntré 1é'é té igual manéré ziqué bé'mé rall cuntré
na iuré guqueéreldénua lé'é té. Hia guna té lla bé'né
méné, nurinité iurne' quéhuné rall cuntré na stubi
gué'dchi.

2

Jesucristo bidé ziqué meéné humilde

1Rquité 1du'u té purqué unidé na té con Cristo.
Quéhuné mé compafii l€'€ t€, té adé riadi'ildu'u té.
Racshtu'umé1é'é té. Québezénu Espiritu Santo 1é'é
té. Rac shtu'u té sa' té nu rga'a ldu'u té 1é'é rall.
2 Por ni gulé béséquité 1du'u té na mas. Gulé gapé
tubsé ligabé. Gulé guc shtu'u sa'l de verda. Gulé
guc unidé. Gulé gac té de acuerdé. 3 Adé runé

naru'bédi'il lu sa'l. Adé runé nadchinidi'il lu sa'l.
Mejure gulé gac humildé nu gulé bé'neé trate sa'l

manéré mejuré qué runél traté mizmeé 18'él. 4 Adé

rguilidi'il ra cusé nand bien paré mizmeé 18'él sino
gulé gudili lo qué nana bien paré sa'l.

> Gulé gapé mizmeé ligabé nagupé Cristo Jesus;
gulé bé'né ziqué béné mé. 6 Aunqué Jesucristo
na Dios, adé béz€bidi'i Idu'i' lugar shté Dios Padre
7sino béséa'né Jesuslugar shté hunuré nu bédchini'
lu gué'dchiliu té guni' sirvé ziqué tubi muzeé. Guli'
cumeé tubi nguiu. 8 Iuré bédchini mé con cuerpé
shté nguiu, todavia mas humildé guqui'. Guqui'
obedienté; guc shtu'ui' guni' cumplir volunta shté
Shtadi'. Bézu'bé didgui' hashté guti' lu cruz. ° Por
ni Dios bédé'é mas hunuré paré shini'; napé mé
mads hunuré qué gré cusé lu gué'dchiliu nu gube'e.
Bédé'é mé tubi 1€ paré shini' nand mas ru'bé entré
gré nombre shté mieti. 10 Bé'né Dios zni té gré ra
nanabani, lo qué nananu gube'e nulo qué nananu
gué'dchiliu nu lo qué nananu lugar shté ra tégulé,
gré rall guézullibi rall lu Jesucristo. 11 Rac shtu'u
Dios gré méné guéni'i Jesucristona Dadénarnibé'a
té paré Dios Padre guni' recibir labansé nu hunuré
shté gré méné.

Ra narialdi ldu'i Jesus na rai' ziqué llni

12 Béchi narac shtua'a, gulé bézu'bé diagué
shti'dza ziqué quéhuné té siempreé. Bézu'bé diagué
té shti'dza iuré naguquéreldénua 1é'é té; iurne'
rqui'ni mas gac té obedienté mientras quérelda
zitu paré 1é'é té. Bé'né Dios salvar 1€'é té, té guné
té cusé za'qué. Gulé gac méné naruné cumplir
purqué zni na volunta shté mé. Nadzé'bé si talé
adé gunédi'i té cumplir. 13 Rac runé té volunta
shté Dios purqué Dios na el qué naquégne'e deseo

za'queé paré guné té cumplir, nu también quégne'e
meé fuersé paré guné té cumplir voluntd shté mé.
14 Gulé bémé shchi'ni mé sin guéni'idi'il cuntré
sa'l; adé rdildi di'dzédi'i té 15 té paré adé chu
guéni'idi'i quéhunél cusé mal u nadi'il verda. Na
té shméné Dios; iurni napé qué guéquéreldé té
bien entré ra méné narianaldé téchi deseo mal nu
raquédi'i guné rall cusé za'qué. Lé'é té na té ziqué
mbelégui'i narabtsé'é caté namds nacahi. Znina té
entré 1€'é rall mientras ruadi'dzé té diza'qué lura
méné. 16 Diza'qué ni rne'e vidé cubi. Si talé guné
té ndé'é, guéquité ldua'a iuré guéabri Jesucristo
de gube'e purqué guélua'a de qué adé bé'nédia'a
dchimidebaldé entré 1€'é té. 17Sitalé gatia purqué
biadi'dza diza'qué lu té, nahin cumé ziqueé 1é'é té
bé'né té ofrecer mizmé l€'é té ziqué ofrendé paré
16'é mé nu guéllé'é réné shténa guéc ofrendé shté
té. Pues si talé zni gac, guéquité ldua'a nu tsu 1égré
ldua'ajunté con 1€'é té€ por gré bendicion shté Dios.

18 Mizmé manéré runé tucaré guéquité ldu'u té con
na.

Timoteo nu Epafrodito

19Si talé Dadé Jesus guéne'e permisi, rac shtua'a
guéshe'lda Timoteo luegué paré gue'dé guénall 16'é
té. Turni iuré guédchini nutici de 1é'€ té, guéquité
ldua'a. 20 Adé ndpédia'a ni chu stubi ndé'é ziqué
Timoteo paré guéshe'lda lu té purqué sulé Timo-
teo napé zihani amor paré 1é'é té nu rac shtu'ull
tsagla'gué té bien. 21 Pues los de mads rguili rall
por bien shté rall; adé runédi'i rall importé dchi'ni
shté Jesucristo. 22 Hia nané té lasac Timoteo paré
lu dchi'ni. Lé&'éll bé'méll sirvé lu Jesucristo con

na igual ziqué tubi llgué'né quéhunéll dchi'ni lu
shtadé llgué'né. 23 Rac shtua'a guéshe'lda 18'éll
despuésé gac bé'ahia lla guéru'u shcuenda. 24 Nu
rialdi ldua'a guné Dios tubi favuré té gueldé
guénahia 16'é té luegué.

25 Peré mientras québeza, rqui'ni guéshe'lda
Epafrodito, bécha'a, té gueldé guénahi' 16'é té.
Epafrodito bé'néll compafu na lu dchi'ni nu bé'né

méné cuntré 1é'é na'a. Priméré béshe'ldé té 18'éll
paré ze'dé guénall na. Bé'ni' compafii na lu nicida

nanapa. 26 Nalé rac shtu'u Epafrodito guéabri
guénall 1é'é té; rac 1du'ull purqué bini té de qué
guc llu'ull. 27 Verda guc llU'ull; méré niatill peré
Diosbéga'aldu'umélé'éll; béaquéll; nubéga'aldu'u
meé na té adé gapédia'a mas galérzac zi. 28 Por ni
nalé rac shtua'a guéshe'lda Epafrodito lu té paré
guéquité ldu'u té iuré guéna té luhi' stubi. Iurni
guéquité ldua'a también. 29 Gulé bé'né recibir 1&'éll
con légré la'ni ldu'u té nu gulé bémé honrar gré
ra nand ziqué Epafrodito. 30 Hia niati Epafrodito
lu dchi'ni shté Jesucristo. Bédchi'bi' vidé shtéhi'
lu peligré iuré bé'ni' dchi'ni shté mé, dchi'ni nadé
guquédi'i nihuné té con na.

3

Tsagla'ga delanté
1Turne' béchi, gulé béquité ldu'u té purqué unidé
na té con Dadé Jesus. Adé riashaquédi'i ldua'a
guéquéa'a lu té mizmé ensefiansé nabélud'ahia
antsé, té adé guésiguédi'i méné 1é'é té. 2 Gulé gupé
cuidadé ra méné mal nanadé guénédi'i Dios, ra
naziagla'gué runé paré gac cumplir custumbré

shté rall. Rni'i rall rqui'ni riugué parté cuerpé
ziqué quéhuné ra meéné israelité paré gac méné
limpidelantéluDios. 3Lé'é hia'ana hia'alimpide-
lanté lu Dios, 1édédi'i1€'é rall. Claré rlua'a na hia'a
shméné mé purqué rdé'na'a adorar 1€'€ mé segun
narni'i Espiritu Santo nu rquité ldu'u hia'a purqué
nahia'ashméné Jesus. Adérialdidi'ildu'uhia'agac
salvara'a por ra cusé za'qué naquégdé'na'a. 4 Paré
méné narni'i nasalvar rall por lo qué nabé'né
rall, pues rnia'a, béna mas cusé qué lé'é rall.
Ni tubi chu napé mds rsuné qué na paré gunéll
confiar mizmé 1é'éll. > Bériugué parté shcuerpa
ziqué runé méné israelité iuré bédza'gué llmalé
gula. Benjamin guc shtadé guéluhia. Ra shtada

na mé israelité nu biadi'dzé rai' dizé hebreo.
Guanalda téchi 1y nanapé méné israelité, igual

ziqué quéhuné partidé shté ra fariseo. 6 Por tanté
devociuni paré religiuni nanapa, guzunalda ra
narialdi ldu'i shti'dzé Jesucristo. Béna cumplir 1éy
tubi manéré ecsacté; ni tubi chu gunadi'i caté béna
fallar. 7 Antsé gunia'a gré ra cusé ni lasac, peré
iurne' rdé'éhia cuendé de qué ni tubin lasaquédi'i
paré gac salvara. Sulé Cristo rne'e salvaciuni.
8 Mdas qué ni ra cusé nabéna antsé, na ziqueé gui'lli
narru'ldé méné rua' gué'dchi. Mds nasac gun-
gué bé'ahia 1é'é Cristo Jesus, Shlama. Paré guca
shméné mé, bésa'na gré ra cusé shté gué'dchiliu;
narahin ziqué gui'lli nalasaquédi'i. Tubsé cusé rac
shtua'a, gac mé Shlama de verdd. ° Rac shtua'a
gaca unidé con lé'é mé; gaca perduné, 1édédi'i
purqué béna cumplir 1€y shté Moisés, sino purqué
rialdildua'a shti'dzé Jesucristo. Runé Dios recibir
1€'€ hia'a cumé ziqué méné nana tubldi shcuéndi'

lu Dios sulé si talé rialdildu'u hia'a shti'dzé mé de
verda. 10Rac shtua'a gungué bé'ahia 1é'é Cristo nu

rac shtua'a guné mé compaiii na té gapa mizmé
pudéré nanapé meé iuré guashté mé ladi ra tégulé.
Nu rac shtua'a guna sufrir ziqué 1é'é mé bé'né mé
sufrir. Nahia dispuesté gatia ziqué guti mé 11 té
paré tsashtéa ladira tégulé igual ziqué guashté mé
ladi ra tégulé.

Napé qué gdca'a firmé hashté lultimé dzé

12 Adé quégni'idia'a lu té de qué béna gan, de
qué nahia mé za'qué, peré rac shtua'a tsagla'ga
delanté paré guna cumplir con gré narac shtu'u
meé paré na. Nina narac shtua'a, purqué priméré
gudili Cristo Jesus na paré gaca shméné meé.
13 Béchi, mizmé na rnia'a de qué adé béna gan
gré lo qué narac shtua'a; tubsé cusé runa iurne';
béa'ldé ldua'a grété' lo qué nabéna mas antsé
nu ziagla'ga paré guna gan masru'u cusé za'qué
shté Dios. Con guédubi fuersé shté na, ziqué
tubi narllumé lu carréré, rac shtua'a gré lo qué
nanapé mé paré na. 14 Tsagla'ga delanté ziqué
tubi narllu'né paré guna gan premi naguéne'e
Dios. Paré ni guna'bé Dios na purqué nahia unidé
con Jesucristo.

15 Gré méné narac bé'a bien shti'dzé Dios,
napé qué guné rall mizmé llgabé ziqué gunia'a
ndé'é. Peré si talé entré lé'é té nanu nguiu
nanapé stubi llgabé, Dios guélud'ai' 1é'éll 1o qué
nand verdd. 16 Sulaménté cha gaca'a firmé nu
guédé'na'a cumplir gré lo qué nariasé hia'a.

17 Béchi, gulé gubani ziqué nabania. Gulé guna
manérénabanisa'té, ranaquéhuné cumplir lo qué

nabélua'a na'a. Gulé cubeneb1 manéré nanabani
rai'. 18 Gulé bémé narnia'a purqué nanu zihani

naruné cuntré Jesus. Nabani rall manéré narlua'a
de qué adé rialdidi'i Idu'u rall Jesus guti lu cruz.
Hia gunia'alu té ndée'é zihanivuelté nurnia'alu té

stubi vésé mas hashté runa rnia'a lu té. 19 Gabildi
na fin shté ra méné ni. Quéreldé rall sulaménté

paré guné rall cumplir deseo mal shté rall. Adé
rtadi'i lu rall por mal naquéhuné rall sino mas
rquité ldu'u rall. Sulé ra cusé mal shté gué'dchiliu

zianaldé rall téchi'. 20 Peré rnibé'a Dios 1é'é hia'a
dizdé gube'e. De gube'e québéza'a Dadé Jesucristo,

el qué naguné salvar 1é'é hia'a té paré gaca'a ziqué
18'é mé. 21 Ra cuerpé débilnadapa'a guné meé cambi
té paré gaquin ziqué cuerpé nanapé mé gube'e.
Guné méhin con mizmé pudéré nanapé mé paré
guénibé'a mé gré lo qué nanabani paré guézu'bé
diagué rall shti'dzi'.

4

Gulé béagna ldu'u té lé'é Dadé Jesus nu gulé
béquité ldu'u te

1Por ni rnia'a lu té béchi, nalé rac shtua'a 1é'é té
nu napa deseo guénahia lu té. Rquité ldua'a con
1€'é té; na té ziqué tubi premi paré na. Dchi'ni
nabéna entré 1€'€ té adé guquédi'in de baldé. Iurne'
gulé su firmé lu shnezé Dadé ziqué gunia'a lu té,
1é'é té narac shtua'a.

2 Runa ruégué lu Evodia nu Sintique, cue té
de acuerdé purqué lé'é té napé té mizmé lame,
Dadé Jesus. 3 Nu rna'ba tubi favuré lul, amigu,
bé'mé ruégué lu ra na'a ré' gac rall de acuerdé
purqué antsé bé'né rall compafi na paré guéré'tsé

diza'qué shté Jesus entré méné shté gué'dchiliu.
Lé'é rai' con Clemente con los de mas nabé'né
compafii na, gré 1é rai' naescrité la'ni libré shté
registré nanapé Dios. Gac salvar rai'.

4Gulé béquité ldu'u té guédubi tiempé purqué na
té shméné Dadé Jesus. Stubi guénia'a lu té, gulé
béquité 1du'u té. 5 Gulé gac méné pacénci té paré
gac bé'amieti quéhuné té traté bien con sa'té. Lé'é
Dadé Jesus hia méré guéabri' lu gué'dchiliu stubi.
6 Adé riddi'i ldu'u té lu cusé duré sino bé'né ruégué
lu Dios té guné mé compariilé'él. Gulé bédé'é graci
lu mé; gulé guni'i lu mé gré lo qué narac shtu'u
té. 7 Iurni guécue'dchi mé ldu'u té. Lléru'bé na
meé paré guécue'dchildu'u ra méné; ni tubi churac
bé'a mudé nanapé mé paré guécue'dchi mé Idu'u
mieti. Mizmé paz ni gapé ldu'u té con shgabé té
purqué na té unidé con Cristo Jesus.

Gulé bé'mé ligabé nana za'qué

8 Béchi, guénia'a lu té antsé tsalu carté ré', gulé
bé'mé llgabé lla gac té méné verda; gulé bé'né
ligabé lo qué naruné tucaré réspéti. Gulé bé'né
ligabé lo qué nana tubldi nu puré delanté lu Dios;
gulé bé'mé ligabé lla guné té paré gac shtu'u mieti
18'é té nu paré guné rall honrar 1é'é té. Gulé bé'né
ligabé lla guné té paré gac té mé za'qué, nu gulé
bé'né llgabé por gré lo qué nalasac lu Dios; gulé
tsanaldé ra cusé ni.

9 Gulé bémé greé lo qué nabéluad'ahia lu té, gré lo
qué nabése'dé té, gré lo qué nabini té, gré lo qué
naguna té béna. Iurni Dios narcue'dchildu'u hia'a
cuezénu mé 18'él.

Ra méné Filipos bédé'é ofrendé paré Pablo

10 Nalé rquité ldua'a purqué nahia unidé con
Jesus nu rdé'a graci lu Dadé purqué rac shtu'u té
guné té compafi na stubi vésé mdas aunqué hia
zia'a lléduni tiempé dizdé béshe'ldé té dumi. Adé
rni'idia'a de qué béa'ldé ldu'u té guné té compafii
na, peré rnia'a adé nidi'i mudé paré guéshe'ldé
té ayudé. 11 Adé rni'idia'a lu té ndé'é purqué
napa nicida nu rac shtua'a guné té compaiii na,
purqué bélua'a mé nalla gaca cunformé conlo qué
nanapa; riadi'i 1dua'a. 12 Tubi tiempé guquérelda
ziqueé ra prubi; niétiqué adé pé napédia'a; nu stubi
vésé guquérelda ziqué ricu. Pues nahia cunformeé
guédubi tiempé; rdé'éhia graci lu Dios si talé napa
zihani cusé u si talé adé bé napédia'a. Rac rdé'a
graci lu mé iuré runé falté nagauha, igual ziqué
iuré napa hashté subré. 13Lé'é Jesucristo cuezénu
na; por fuersé narne'e mé runa vencer gré clasé
galérzac zi. 14 Peré rnia'a lu té, bé'né té bien iuré
béshe'ldé té ayudé purqué gupa nicid4 iurni.

15 Hia nané té méné shté Filipos, iuré guzublu
quéadi'dza diza'qué, iuré guquérelda Macedonia,
sulé 1é'é té béne'e té ayudé cahia iurni. Stubi grupé
narialdi 1du'i diza'qué, bé'nédi'i rall compafii na
aunqué gré rall bé'né rall recibir diza'qué nagu-
nia'alurall. 16 Mientras guquérelda Tesaldnica, 1é'é
té béshe'ldé té ofrendé paré nicida shténa. Chupé
vuelté béshe'ldé té ayudé. 17 Adé rzébidi'i ldua'a
1é'é dumi, sino rac shtua'a de qué 1é'é té guné
té recibir premi shté Dios. 18 Hia béna recibir
mads lo qué rqui'nia; con ofrendé nabéshe'ldé té
con Epafrodito, napa sufsienté. Napédia'a mas
nicida. Lo qué nabéshe'ldé té, na ziqué tubi olor

nashi, tubi ofrendé paré Dios; béca'a méhin nu
rquité ldu'u meé. 19 Dios rnibé'a gré cusé. Iurne'
guéne'e mé ca'a té gré lo qué naruné falté mientras
cuezénuhi' 1€'€ té. Guédchini ra cusé ni purqué
unidé na té con Cristo Jesus. 20 Dios Shtada'a, cha
guédé'na'a alabar 1é'é mé iurne' nu caté nidi'i fin.
Amén.

Rshe'ldé Pablo saludé paré amigu shtéhi'

21Por parté shté na, bé'né saludar gré ra grupé
shté shméné Cristo Jesus ndé. Gré ra shméné mé
nananu ndé'é, rshe'ldé rall saludé paré 1é'é te.
22 L,os de mas nand rialdi 1du'i diza'qué, rshe'ldé
rall saludé, especialmente ra méné naquéhuné ra
dchini lidchi shté réy rumané. 23 Rna'ba lu Dios,
guné ldai' Dadé Jesucristo cadé 1é'é té. Amén.

